


Vo der alte Soh-Schuel
i Den erfchte Schumetfchter

Gisela Liechti

Scho im 18. Jahrhundert het men i der Gohl
Schuel gha, u zwar im Stadel. Sicher zerscht
nid regelmaissig; eifach, we grad e Schumeisch-
ter zueche gliiffen isch. Um 1770 vernimmt
men Omel vomene «Christian Rothlisbdrger
zu Langnau diess Mahl in der Gohl Schul-
Meister, sein hand-Werck ein Schnider». Na-
tlirlech sy das alls no Lehrer gsy ohni Padént.
So vo 1800 aa isch du offebar scho ne zimlech
gordnete Betriib gsy Eine vo den erschte
schriftleche Bewyse fingt men im alte Réch-
nigs- u Protokollbuech vom Gohlviertel: «Den
22. Weinmonat 1815 wurde an versamleter
Viertel Gemein der hans Ullrich arm als schul
meister gedinget fiir die Winter schul und Kin-
genlehr um 21 Kronen und dem Ullrich Giér-
ber zum Stadel viir die schul stuben ein Klafter
Holz und an Gilt 8 Kronen.»

Vo itz aa wird vo Jahr zu Jahr «die schulstuben
von Ullrich Gérber bim Stadel wider empfan-
gen». Der Zins isch du nahdinah ueche bis uf
14 Chrone.

O d Schumeischter wirde jede Friielig umen
aagstellt, aber da het’s 6ppe gwichslet: «Den
19. Mertz 1820 wurde der schulmeister hansull-
rich hes auf der Limen gedinget so vil es an
dem Viertel gelegen sein wirt fiir ein Jahr samt
Kindelehr fiir 25 Kronen und ein Trinkgelt je
nach dem das der pfarrer mit dem Egsamen
vom Singen und anderem zufriden sej.»

Da hei si also en Yheimische gha. D4 Hans
Ulrich Hess vo der Leime syg schynts der
Grosvatter gsy vom alte Wisehulle-Miieti.
Wichtig isch o no dd Bysatz «so vil es an dem
Viertel gelegen sein wirt» — dbe, d Obrigkeit
het natiirlech o no wolle der Sége gi derzue!
Eismal het’s allem aa ghapperet mit em Singe:
«... wurde witers erkent der johan rotlisbarger
solle ale Wochen zwei mall in die schul mit
den kinderen zu singen darfiir wurde im ver-
sprochen 40 Batzen und wen er die Kinder

Gut lerrnen kan das der Pfarrer zu friden sey
noch ein Trinkgélt das er nicht schaden habe.»
Examegild het’s denn o scho ggi:
«Den 10.Mertz 1817 wurde an versamleter
viertel Gemeind Einhilig erkent der schul pfe-
nig den Kinderen am Egsamen aus zu theilen.»
1822 isch e wichtegi Viertelsgmein gsy:
«Es wurde erkent ein Egsamen fiir ein neiien
schul meister aus zu schreiben und ime fiir
ein jahr Schul und Kindenlehr zu halten wie
von alters her zum lon ver sprochen 25 Kr.»
Gwihlt het me der Chrischte Wiiethrich vom
Heidbiiel z Truebschache. Sy Vatter syg o
Schumeischter gsy, u sy elter Brueder Peter
het bereits im Hiienerbach Schuel gha. Nu-
men isch dé leider du 25jidhrig a Tuberkulose
gstorbe, a der Uszehrig, wi me denn gseit het.
Urspriinglech sy di Wiiethrich us em Trueb
cho, vom Schurtendll, u no friiecher vom
Brangosch.
Mit ddm Chrischte hei d Husvitter e guete
Griff ta. Er het ndmlech e sogenannte Normal-
kurs bsuecht gha u het es usgezeichnets Ziig-
nis chonne vorwyse:
«Zeugniss fiir Christian Wiiterich
Christian Wiiterich von Langnau» (denn het
ja Truebschache no zu Langnou ghort!) «wel-
cher meinen diesjdhrigen Normalunterricht
besucht, zeichnete sich durch Fleiss, Anstren-
gung, Aufmerksamkeit, Fortschritte und Sitt-
lichkeit, als einer meiner besten Schiiler so
vortheilhaft aus, dass ich ihm gewissenhaft
und mit der grossten Freude, das Zeugniss
meiner volligsten Zufriedenheit ertheile, und
ihn mit aller Zuversicht als einen, in allen
Hinsichten empfehlungswiirdigen kiinftigen
Schullehrer, mit vollem Vertrauen vorschlagen
darf.

Heinrich Baumgartner, Pfarrer

Hochstetten, 30. Weinmonat 1822»

Ds Lehrer-Padiint vom Chrischte Wiiethrich. — Di jihrige Normalkurse, wo denn afe sy diiregfiiert worde, sy
d Vorléifer gsy vo de Seminar.

So isch dd Chrischte der erscht padintiert
Lehrer i iisem Grabe worde. Er isch o bliben
u het ganzi 54 Jahr lang Schuel gha!

Es paar Jahr fingt men i de Riachnige d Lohn-
zalige:

«1. april 1826

Dem Schulmeister der Lohn zalt 28 Kr
samt Trinkgelt 6 Kr 10 bz
mer fiir ein abent Essen

am Egsamen 18 bz 2 xr»

Der Chrischte het also scho 6ppis meh verdie-
net; es Zeiche, dass men isch z fride gsy mit
ihm. Er wird scho chly ndie Schwung i di
Schuel brunge ha. Bis 1829 isch er uf 40
Chrone cho. Nachir sy du d Lehrer vo der
Gmein bsoldet worde; uszalt het der Chilch-
meier.

Immerhin het d Viertelsgmein 1824 erchennt
«die alpbergen fiir den schul kosten auch zu
tellen soviel wie die anderen Liegetschaften».
Der Gmiinge-Bezirk het also vorhar niiiit a d
Schuelchoschte zalt, wen er scho het derzue
ghort.

'Es Schuelhuus

Offebar hei du d Husvitter gfunge, we si itz
e guete Schumeischter heige, sott o punkto
Lokalitdt oppis gah.

«Den 3. aberel 1824 wurde ein ausschutz ge-
macht ein blaz fiir die schul auf zu suchen.»
Scho gly isch es T6ori uuf. Im «Vorbericht»
zu der Réchnig vo 1824 bis 1825 steit: «Da die
Gemeinde des Gollviertels bis dahin kein
eigentiimliches Schullhaus besass und der
Niklaus Gerber an der Mettlen sich dusserte
sein daselbst besitzetes Haus und Heimwesen
zu verkaufen so wurde an der underem 18. Maj
1824 abgehaltenen Viertelgemeinde von den
Hausviteren des gedachten Gollviertels be-
schlossen dises sowohl in Hinsicht auf die Lo-
kalitét als sonst dazu schickliche Heimwisen
dem Gerber abzukaufen und zu einem Schull-
hause einrichten zu lassen.»

Urspriinglech het di Mettlen eigetlech als Zue-
giietli zum Stadel ghort, aber um 1775 isch si
diir ne Steigerig zum Boumgarteguet cho. Itz
isch ddm Niklaus mit Schyn das Heimetli wi-
der viirig worde; er het wolle verchoufe, u d
Husvitter hei zuegriffe. I der Rachnig steit
langs u breits uber da Chouf. «Rechnung Ge-
ber» sy denn gsy:

«Peter Strahm an der Wieselhalden und Chri-
sten Gerber Grichtséss an der Wigechen»
«Den 23. Maj 1824 wurde an versamleter Vier-

tel Gemeind des Gol bezirks durch die Mehr-
heit Erkent die Metlen zu Kaufen auf die Zu-
gaben hin wo darfon geret ist und um die som
der fiinf Tausend pfund und vier neiitaller zum
Trinkgelt.»

«Den 28. Maj 1824 wurde dem Peter Strahm
Volmacht erteilt obigen Kauf in der schreibe-
rej anzugeben und dariiber zu geloben.»
(Das isch denn no fyrlech ggange!) :
Itz het me di Choufsumm miiessen uf-
trybe. Es paar Manne hei rdcht bravi Betrig
ygschosse, mi het o Miindelgilder aagleit «un-
der Vogts Handen», u der Réschte het sech
us chlynere Poschten us em Viertel zime-
gsetzt. Di Darlehe hei ab 1. Mai 1825 zu 4%
solle verzinset wirde.

Sogar d Regierig het e Wank ta: «Durch Chri-
sten Gerber zu Houeters Haus von Unseren
gnedigen EH. Herren von Bern ein Stiir an
das Schulhaus erhalten mit 90 Kronen.»

Da Chouf het Schryber-Choschte ggi:

«dem Eh. Amtsnotar Wyss fiir die Verschrei-
bung des Kaufs und

laut Kaufschrift 8 Kr 8 bz
zalte dem buchbinder blaser als zeiigen der
iiber den vorbemailten Kauf

erstateten geliibte 2 bz
dem fertigungsgericht

bezalt 9 Kr 2 bz 2 xr
dem Eh. Amtsnotar fiir

ein Publikation 24 bz
obigem fiir ein quitung 6 bz»

Druuf het me di Mettlen aafa zwégmache.
«28.Maj 1824

... ferners wurde ein Kumision Erkent in obi-
gem gekauften Metlen Haus ein Schul stuben
zu reparieren oder zu vergroseren

Darzu wurde ausgeschossen

Christian Burckalter auf Langenegg
Christen Gerber an der Wegechen

Peter Gerber auf der Spitzenegg

Matis Strahm im Oberlehn

Ullrich Gerber bim Stadel

Peter Strahm an der Wieselhalden»

Numen es paar Poschten us der Bouréchnig:
«Dem Zimermeister Christen althaus fiir das
angekaufte Metlen Haus behorig zu reparie-
ren und zum gebrauch der Schule Ein zurich-
ten 67 Kr 12 bz 2 xr
Dem Chorweibel balz fiir die alten Fenster
zum Verkauf aus zu rufen 1bz
Dem Murrer Meister Peter Gerber arbeits-
lohn 8 Kr 11 bz



Dem Sager herman im birau ein Gonten mit
23 Kr 6 bz
16 Kr 8 bz

2 Kr 10 bz»

Dem Ulrich Bérger fiir Glas
fiir Kalch

Fiir di Bouchoschte z zale het me bschlosse,
d Pure vom Viertel u vo de Alpbirge nach
der Aalag vo de Schuel-Tille nache z ndh. Der
Grichtsdss Géarber het afe solle Géld etlehne,
fiir vorab ds Loufete chonne z zale. Der Peter
Blaser im Stackegrat het Uftrag ubercho, im
Viertel di Stiiiire ga yzzie. Mit de Unzalige,
wo hei verboischtig ta, het me nid lang
gstiirmt: Mit het se dem Oberamtmaa aazeigt
u ds Gald réchtlech ytribe.

I der nédchschte Réchnig isch du gstange:
«Gegenwirtiges Vermogen

Dasselbe bestehet in dem von Niklaus Gerber
erkauftes Haus und Heimwésen an der Mett-
len welches in Matland Weidgang und Wal-
dung ungefihr fiir 2 Kith die Sommerung und
Winterung abtragen moge. Ist laut dahériger
Kaufbejlen angekauft worden fiir und um 1500
Kr hat aber durch die gemachten reparationen
einen Mehrwirt
erhalten von
Summa vermégen

178 Kr 2 bz
1678 Kr 2 bz»

Chly oppis vom alte Giild

Bis zur eidgendossische Wahrigsreform vo 1848
het ja jede Kanton sys eigete Géld gha mit
ganz verschidene Miinzsorte; es isch es schu-
derhafts Diirenang gsy. I de Gschichte vo friie-
cher —ddich me numen a Gotthélf! —begédgnen
eim de di Pfung u Gulde, di Noitaler u Chrone,
di Batzen u Chriizer. I den alte Buechhaltige
stoh gidng drei Kolonne mit de Zeiche fiir
Chrone, Batzen u Chriizer. E Chrone het 25
Batze gha u 100 Chriizer. Oder umgchehrt: 4
Chriizer hei e Batze ggi u 25 Batzen e Chrone.

Di drei Richnigskolonne mit Chrone, Batzen u Chrii-
zer.

Wi heisst’s im alte Viarschli? «Driimal siben
isch einezwénzg u vieri druuf e Chrone ...»
Kurioserwys isch aber di Chrone gar kes Géld-
stiick gsy; si isch eifach e Gildwirt gsy, wo me
dermit het griachnet. Ds glyche gilt fiir ds
Pfung. Vo Pfung het me gredt, we’s um grosser
Betrdg ggangen isch, 'Oppen um d Schatzig
vomene Heimet oder um ne Ehstiiiir (Mitgift).
Natiirlech fragt me sech gang sofort: «J&, wiviil
miech itz das i hiittigem Géld?» Da mues me
wiisse, dass diir d Jahrhunderti der Galdwart
bstiandig abgno het. Aafangs vom 19. Jahrhun-
dert heig es Pfung 6ppe no 4%z Franke ggulte,
e Chrone 15 Franke, e Batze 60 Rappe un e
Chriizer 15 Rappe (nach Christian Lerch).
Bim Chouf vo der Mettle wird zerscht vo 5000
Pfung gredt, aber verbuechet wérde 1500
Chrone. Das isch ufe Tupf glych viil, rund
22 500 Franke. Di vier Noitaler Trinkgald zu
24 Franke, wo der Niklaus Gérber ygmaértet
het, stoh i der Réachnig mit 6 Chrone 10 Batze,
u dermit chunt er o zu syne 96 Fréankli. Das
hitt me sogar mit eim einzige Géldstiick
chonne zale, nimlech mit ere Dublone.

Bi eire vo de Abréchnigen isch vermerkt: «Un-
der den gedingen die feiinf franken Taller an
35 bz abzunemen.» Da hitte mer de di alte
Foifedryssger, wo guet e Napelion Wirt hei
gha. —

Mir choi ja froh sy, miiesse mer niimm so kum-
pliziert rachne!

D Lichemanne

Natiirlech het me di Mettle nid numen als
Schuelhuus bruucht; nei, mi het e Lacheme
gsuecht, wo das Wise gnutzet u derzue gluegt
het. Drum het men e Lache-Rapport gmacht
«zwischen Hans dschliman als Lechenman
und Empfacher und denen bur samen des
Gollbezirks als hielicher...»

Drin het’s unger angerem gheisse:

«solle der Empfacher zum feiir Gute Sorg und
acht tragen das nicht etwas verwahr loset
werde

die zeiin und heg in guten stand setzen und
erhalten wie auch die schwellenen reparieren
und das Notige anhduwen der weg an der
metlen erhalten und iiber haubt das Erderich
fleissig bearbeiten

behalten die hielicher vor die vorderen zwej
stuben die schul darin zu halten welche der
Empfacher anstidndig heizen soll und auch wii-
schen und wischen

ist zum Lechen genugsam heize und fiinf Klaf-
ter bronholz

bej unverhoftem alféligen hochgewitter solle
die hielicher und der Empfacher den schaden
gemeinsamlich Ertragen

das Lehen soll ein jahr wihren und ist zum
wahren Lehen zins ver sprochen 50 Kronen».

Driimal het me da Vertrag ernoieret, aber 1828

het’s Lacheme gwichslet: «... wurde das Lehen

an der Metlen dem Christen Wiiterich Schul-

meister zu er kent...»

Ar het du nume 42 Kr Zins zalt u derfiir es

Chlafter Holz minger bezoge. I der Richnig

steit vo denn aa bi de Zins-Ynahme:

«Von Christen Wiiterich der Lehenzins emp-

fangen 42 Kr»

Vilicht im Zamehang mit der noie Verfassig

vo 1831 het i de Viertle allerlei géinderet. Teil-

wys het d Gmein ds Schuelhuus oder doch de

d Schuelstuben uberno. Da het me sech i der

Gohl o gfragt, wi me soll zuefahre.

«Den 7 Wintermonat wurde von versamleter

Viertelgmein erkent

1. das Schulgut der Gemeinde fiir 6800 Pfund
in Kaufs weise vor zu schlagen oder an zu
bieten

2. oder nur das Haus samt hostat um 3800
Pfund samt zugab der stiir von der regie-
rung

3. oder die Schulstuben an zins jdhrlich um
30 Kronen samt der beheizung»

Mi het sech vorloifig uf did Schuelstubezins
geiniget, wo nachér der Chilchmeier es paar
Jahr uszalt het.

E Zytlang isch du no chly hin u hidr gwirweiset
worde, aber zletscht het me doch der Gmein
das Giietli verchouft. Am 18. Juli 1836 isch di
Handel abgschlosse worden um d Summ vo
1855 Chrone. Das Gild het me nach der Aalag
vo 1825 allnen im Viertel ume zruggzalt.
Wider es paar Jahr speter het der Chrischte
Wiiethrich di Mettle sdlber gchouft. Ds Hei-
met isch nach ihm no i der Familie blibe, bis
me’s 1910 dem damalige Fritz Bracher ver-
chouft het, Mettle-Bibelis Maa.

Di alti Schuel

Mit dene Lohndli, wo d Schumeischter denn-
zumal hei gha, sy si druf aagwise gsy, nibeby
no Oppis z gwirbe, fiir d Familie diire z bringe.
Teil hei puret, viil hei gwobe, si hei gschnyde-
ret, gschumacheret oder siisch es Hanterch

betribe. Méngisch sy si i der Chilche Vorsin-
ger gsy oder Organischt.

Diire Summer wire si sowiso halb arbeitslos
gsy. Schuel gha isch zur Houptsach im Winter
worde, vo Martini bis gidge d Oschtere, aber
de i eim Rupf, ohni Ferie! Im Summer het
me’s nid strdng gno. Denn hei ja d Pure ihrer
Ching fiir ds Dussewarche bruucht. Drum sy
winterschzyt 80 bis 100 Schiieler i der Schuel-
stube ghocket un im Summer chuum zwénzgi.
Ds meischte sy o no gmischti Schuele gsy, also
all Jahrgéng binangere, ohni richtegi Klassen-
yteilig. Mi het Oppen ungerschide zwiische
dene, wo no im Namebiiechli buechstabiert
hei, wo hei i der Chinderbible glisen oder im
Fragebuech glehrt.

«Zu erst lehren sie Guth Buchstabieren, hir-
nach in der Kinderbibel und in anderen Biie-
cheren ldsen, bis sie es konnen. Harnach wird
der Heidelbarger usswindig gelehrt; dann
Schreiben und Singen.

Alle Wochen sind zwei Rebediztage, wo nur
diejenigen sich einfinden, welche die Fragen
usswendig konnen; nach dem behéren wird
eine Halbstund gesungen.»

Vo Richne steit da no niiiit, verschwyge de
vo Realfdcher wi Naturkund, Geographie
oder Gschicht.

Noierige

Mit der noie Verfassig vo 1831 isch gly o nes
bessersch Schuelgsetz cho mit wichtige Vor-
schriften u Anderige. Der Schuelbsuech isch
obligatorisch worde, mi het der Lehrplan er-
wyteret u d Summerschuel ufgwirtet.

1844 het du d Gmein sogar es richtigs Schuel-
huus bboue, vis-a-vis vo der Mettle, chly ob
der Strass. Es isch e Holzbou gsy mit ere
Riindi, wi 6ppe di meischte Schuelhiiser, wo
um die Zyt sy ufgstellt worde. Wige der allge-
meine Schuelpflicht sy d Schiielerzahle no
gstige. Das het o der Chrischte Wiiethrich
géng wi meh z gspiiliren ubercho. Anno 1858
hei syner 149 Ching eifach nimme Platz gha
i der Stube; es het di Schuel us allne Nihte
gspréangt. Begryflech, we ja no ganz Gmiinge
het derzue ghort. Da het 6ppis miiesse gah!
«Sonntag, den 27 Juni 1858 hat eine Versamm-
lung von 38 Hausvitern unseres Gollbezirkes,
nach reiflicher Erwdgung der vorliegenden
Griinde, einstimmig beschlossen: Folgendes
Ansuchen an die Tit. Schulbeh6rden gelangen
zu lassen, mit der dringenden Bitte, dieselbe
so gut moglich zu beachten:



Dii Blick i ds Gohltal zeigt schon binang di drii Hiiser, wo sech guet 150 Jahr lang ds Schuellibe vo der Gohl

drin abgspilt het: I der Mitti ds alte Schuelhuus, derhinger der Stadel u dnet em Grabe d Mettle. Am Hang obe

ligt no Boumgarte.

1. Es mochte im hiesigen Schulhause, noch
vor angehender Winterschule, eine zweite
Klasse errichtet werden, das heisst: die
Schule moéchte in Unter- und Oberschule
getheilt werden.

2. Um allen Kindern das Schulgehen moglich
zu machen, so mochte eine zweite Schule,
in Gmiinden, errichtet werden.

3. Der Schreiber des Viertels wurde beauf-
tragt, eine auf obige Beschliisse hin beziig-
liche Schrift auszufertigen, dieselbe von
zwei Hausvitern des Bezirks, von Samuel
Gerber, Vater, auf Langenegg, und Ulrich
Siegenthaler auf der Siebern, unterzeich-
nen zu lassen, und hernach dieselbe dem
Mitgliede der Schulkommission, Peter
Gerber zu Baumgarten, zu Handen dersel-
ben, zuzustellen.

Dieses bezeugt unter obigem Datum:

Der Schreiber der Viertelgemeinde:

Joh. Gerber, Sohn»

D Schuelbhord isch uf das Gsuech yggange.
Der hinger Teil vo Gmiinge isch abtrennt wor-
den u het zerscht i ren Alphiitte u nachér im
«Hutzi» en eigeti, gmischti Schuel ubercho.

U fiir di noiji Klass i der Gohl het’s e Lehrer
bruucht. Mi het nid wyt miiesse sueche. Der
Johann Wiiethrich, e Suhn vom Chrischte, isch
grad friisch padéntiert us em Seminar cho u
het di Ungerschuel uberno. Nume vom Platz
hir isch es nid bsungersch gfroit gsy. Mi het

uf em obere Boden e Teil vo der Lehrerwonig
abtrennt, u d Schiieler hei giang diir d Chuchi
miiesse fiir i d Schuelstube!

Nach zwoine Jahr hei Vatter u Suhn d Klasse
tuuschet. Der Chrischte het di Chlynere gno,
u der Johann isch ueche griitscht. Nid fiir lang;
1862 isch er a d Sekundarschuel z Langnou
gwihlt worde.

Zwiischyche hei si numen e Hilfslehrer gha,
aber 1864 isch du wider e rdachte Lehrer a d
Oberschuel cho, der Rudolf Pfischter. Der
Chrischte Wiethrich syg ne sdlber mit em
Rytwigeli ga reichen im Diirrgrabe dne, dem
hiittige Heimisbach. Zwar het er denn no nid
chonne wiisse, wiam er da zuechefiiert. Vier
Jahr speter het namlech dd Rudolf di jiingschti
Tochter vom Chrischte ghiirate, di zwénzgjah-
regi Anna Barbara. Der Vatter het ddm junge
Paar di hingeri Matten ubergd, won er sider
o het gchouft gha. Aber puret heig houptséch-
lech Annebibeli; der Maa syg meh e Studieri
gsy u ging hinger de Biiecher ghocket. Schuel
gha het er 48 Jahr, fasch so lang wi der Schwi-
gervatter.

Gangz allgemein het i dene Jahr im Schuelbe-
triib mings génderet, u vor allem het 1870 es
nois Schuelgsetz no einisch viil Verbesserige
brunge. So isch ds Handarbeite fiir d Meitschi
ygfiiert worden u fiir d Buebe ds Turne. Vilicht
het me denn du o no der Aabou gmacht am
Schuelhuus, dass me meh Platz heig. U 1894
isch e dritti Klass eroffnet worde, d Mittel-

schuel. (Di Mittelschuel, wo itz nach fasch
hundert Jahre wider het miiesse zueta wirde,
wil d Ching so gmingeret hei; schad!)

1923 isch du das alte Schuelhuus abbroche
worde. Zvorderscht uf der Boumgarte-Matte
isch ndmlech es nois gstange, wo alls isch stolz
gsy druuf. Das wird itz o 70jdhrig, aber es isch
e solide Bou. Vor foif Jahr isch es griindlech
renoviert worden u tuet sicher der Dienscht
no bis i ds ndchschte Jahrhundert yche.

Vom Schumeischter u syr Familie

Der Chrischte Wiiethrich isch e Pérsonlech-
keit gsy, won es sech derwirt isch, chly dervo
z erzelle. Er het also d Mettle gchouft. Denn
isch er scho ghiirate gsy mit der Magdalena
Girber vom Boumgarte. Ar mues e gweste,
gwirbige Maa sy gsy. Nidbe der Schuel un em
Pure het er gwobe, isch Rachemacher gsi u
Organischt z Langnou. Sy Tochter Annebi-

Us eme Ufsatzheft vo 1886. Di Schiielere mit der wunderschone Schrift isch d Anna Barbara Mosimaa vom
Gratbirg gsy, wo speter als Mettle-Babeli miings Jahr ds Schuelhuus gwiischt het.

beli, ds Pfischtermiieti, heig viil vom Vatter
brichtet. Er syg o ne guete Finanzmaa gsy, wo
gschickt heig gwiisst z handlen u mit em Géld
umzgah. Das wird scho stimme. Jedefalls het
er, was er erwybet u gerbt het, i Heimet aagleit
u nach der Mettlen u Matte schliesslech o no
di hingeri Stockere gchouft.
Anno 1861 hein ihm d Husvitter es schons
Ziignis usgstellt. Bi weler Glageheit u zu we-
lem Aalass, weis me nid. Vilicht zum 40. Jubi-
laum, won er es Jahr speter het chonne fyre?
«Wir, die Unterzeichneten, als Ausgeschos-
sene der Hausvitergemeinde des Gollbezirks,
erkldren und bezeugen hiemit:
dass Christian Wiithrich, Vater, von Trub,
wohnhaft an der Mettlen, in der Goll, Ge-
meinde Langnau, seit 1822 in hier als Lehrer
angestellt, in dieser Zeit der Schule mit dem
grossten Fleisse vorgestanden und seine
Pflichten gewissenhaft erfiillt hat. Auch sein
Betragen ausser der Schule ist gesittet und
kann untadelhaft genannt werden, also dass
wir hiemit unsere volle Anerkennung fiir seine
geleisteten Dienste und unsere beste Zufrie-
denheit aussprechen. Wir wiinschen von gan-
zem Herzen ihm stetes Wohlergehen, Gott
moge ihm auch ferner zu seinem segensvollen
Wirken Gliick und Segen geben.
Goll, bei Langnau, d. 3. Mirz 1861
die Ausgeschossenen: Math. Gerber

Sam. Gerber

Christen Lehmann

Peter Strahm
der Schreiber der Viertelgemeinde:
Joh. Gerber»
Aber o d Schuelbhord het mit Anerchennig
nid gspart. Im Staatsarchiv z Barn ligt e Brief
vo der Langnouer-Schuelkummission a dama-
lig Schuelinspikter Schiirch z Worb, zu Hande
vo der kantonale Erziehigsdirdktion:

«Herr Schulinspektor!

Christian Wiithrich, Peters und der Anna Sie-
genthaler von Trub, geb. 1804, ist seit 1822 an
der Schule in der Goll, hiesiger Gemeinde als
Lehrer angestellt. Lange Zeit hatte derselbe
eine sehr-schwierige Aufgabe, die Schule war
gemischt und zdhlte viele Jahre 100 bis 130
Kinder. Im Herbst 1858 wurde endlich die-
selbe in Ober- und Unterschule getrennt und
eine zweite Schule in Gmiinden errichtet.
Seit mehr als einem halben Jahrhundert war
Wiithrich ein pflichttreuer, fleissiger Lehrer,
der sich die Achtung und Zufriedenheit so-
wohl des Schulbezirks, als auch der Schul- und
Gemeindebehorden erworben hat. Mit Lehr-

geschick und Energie stand Wiithrich seinem
Berufe als Lehrer vor und erzielte schone und
anerkennenswerte Erfolge. Es wird selten vor-
kommen, dass Eltern, Kinder und Grosskin-
der zum gleichen Lehrer in die Schule gingen,
wie es hier der Fall ist. — Uber 50 Jahre hat
Wiithrich an der gleichen Schule mit Gliick
und Segen gewirkt, wofiir wir ihm zum wérm-
sten Dank verpflichtet sind.
Wir beabsichtigen nun, eine kleine einfache
Jubildumsfeier zu veranstalten, und dem Vater
Wiithrich als ein Zeichen der Anerkennung
und Dankbarkeit ein Geschenk zu verabrei-
chen. Schon oftmal hat die Tit. Erziehungsdi-
rektion an Lehrer, welche 50 Jahre lang getreu
an Offentlichen Primarschulen im Kanton ge-
wirkt haben, ein Geschenk verabreichen las-
sen. Um ein solches Geschenk moéchten wir
nachsuchen. Es wire sehr zu wiinschen, wenn
ein solches konnte in baar verabreicht werden.
Der Betrag wiirde zum Ankauf des Geschen-
kes, welches in hier angekauft werden soll,
verwendet. — Indem wir Sie hoflich ersuchen,
unser gestelltes Ansuchen bei der Tit. Erzie-
hungsdirektion in Bern bestens zu empfehlen,
laden wir Sie freundlich ein, der einfachen
Feier, welche spéter angezeigt wird, unfehlbar
beizuwohnen. :
Mit aller Hochschitzung!
Langnau, den 7 Nov. 1874
Ns. der Primarschulkommission:
der Prisident: Joh. Weber
der Sekretir: J. Gerber»

D Erziehigsdirdktion isch grossziigig gsy. Si
het 60 Franke gspéndet, u d Langnouer hei
no glychviil nachedopplet. So het men a der
Fyr ddam Jubilar e schoni Sumiswilder-Pen-
dule chonnen uberreiche. Er het se meh weder
nume verdienet gha!

Dass er isch beliebt u gschetzt gsy im Grabe,
merkt men o us em Viertelsbuech u de Hiitte-
biiecher vo der Chéserei-Gsellschaft. We irget
en Usschuss isch gwihlt worde, het fasch si-
cher der Schumeischter o derzue ghort. Jahre-
lang het er ds Hiittebuech gfiiert. Unger sys
letschte Protokoll het er gschribe: «Nach 52
Jahren Ende meines Amtes 27 3. 1883 Friede
sei mit allen!»

Nach ihm het sy Schwigersuhn Rudolf der
Schryber gmacht, bis ihm der Tod d Fédere
het us der Hang gno. Am Griiendonnschtig
1919 isch er nach ere churze, gddje Chrankheit
gstorbe. D Karfrytigs-Betrachtig, won er no

Ds alte Gohl-Schuelhuus, hie scho mit em Aabou uf der Nordsyte.

het gschribe gha, heig er sdlber scho niimme
chonne ldsen im Blettli.

Nachiér het sy Suhn Albert méngs Jahr ds Amt
wytergfiiert u bis vor churzem no der Ankel
Hans. E ganzi Hiitteschryber-Dynastie!

O punkto Schueldienscht blybt wahrschynlech
der Chrischte mit Suhn, Schwigersuhn u
Grossuhn ungschlage. Di vier hei zdme 147
Jahr lang Schuel gha i der Gohl. (Da moge
mir Liechtis mit tisne 109 Jahr niene hii!)

D Magdalena u der Chrischte hei sibe Ching
gha. Vom Annebibeli hei mer bereits verno.
D Anna Elisabeth het der Johann Rothlisbér-
ger uf Gringle ghiirate. Di erschte zwo Toch-
tere sy offebar scho friiech gstorbe.

Der eltischt Suhn Peter syg zerscht im
Gringle-Schiitirli gsy. Nachér isch er gégem
ungere Frittebach zue u het uf Voramwald
puret, im Schattloch, wi me ddm Heimet o
seit. D Verwandtschaft redt no hiitt vo
«Schattloch-Petere». Aber zletscht isch er wi-
der i d Langnou-Gmein zrugg cho u het sech
mit syr Familie uf eim vo de Diirsriiti-Hof
aagsidlet, wo syner Nachkomme géng no pure.
Chrischte, der zweit, isch i der Gohl blibe. Er
het vom Vatter d Stéckeren uberno u speter
no d Chammere derzue gchouft. O dr isch e




tiiechtige Maa gsy, wo eim viil i de Biiecher
begédgnet. I dene Jahr, won er isch Hiitte-
meischter gsy, heisst’s de albe unger de Proto-
koll:

«Der Hiittenmeister:
Sohn, Stockern

Der Schreiber: Christen Wiithrich, Lehrer,
Mettlen»

Christen Wiithrich,

Der Johann isch vo 1862 bis 1872 z Langnou
Sekundarlehrer gsy un es paar Jahr Orga-
nischt. O der Ménnerchor het er e Chehr diri-
giert. Aber scho i der Zyt het er nédbeby e
Handel aagfange mit Yseware. Zerscht heig
sy Frou der Lade gfiiert. Nachidr het er der
Lehrerbruef ufggd u nume no gschéftet. A sy
Suhn Hugo bsinne sech sicher di eltere Lang-
nouer guet. Ar het ja du ds ndie Huus la boue,
wo ging no sy Name drann steit. We me vor
fiifzg Jahre het gseit, mi gong «zu Hiigun»,
het z Langnou alls gwiisst, dass das der Ysela-
den isch. Di hiittige Bsitzer vom Gschift sy
also d Urédnkel vom Altschumeischter
Wiiethrich.

All drei Siihn hei ghiirate u sy d Stammvitter
worde vo re wytverzweigte Familie: der Peter
vom Diirsriitistamm, der Chrischte vom
Chammerestamm u der Johann vom Lang-
nouerstamm.

Der Schumeischter Chrischte isch 94jdhrig
worde. Er het vo 1804 bis 1898 fasch ds ganze
letschte Jahrhundert erlédbt u chonne gseh, wi
scho denn nid numen im Schuelwdse méngs
ginderet het, nei, o i lisem ganze Grabe.

(Zur Familiegschicht vom Chrischte Wiieth-
rich han i vo syne Urinkel Alfred Pfischter u
Gebriieder Wiiethrich wirtvolli Dokumdnt u
Hiwysen ubercho. Scho d Frou Lehrer Pfisch-
ter a der Matte het mer synerzyt allerlei erzellt,
wo si vo ihrer Schwigermueter, dem Pfischter
Annebdbeli, het verno gha. O d Familie Bra-
cher vo der Mettle het mer alti Schrifte zur
Verfiiegig gstellt, Wigeche-Hans het mer syner
Abschrifte vo de Hiittebiiecher z lise ggi, u
no angeri hei mer das u dis zuechetreit. Ihne
allne han i z danke!)

